ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
2021 թվականի հուլիսի 15-ի որոշմամբ և հրապարակվում է
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը «ՀՀ ՊՆ-ԳՀԱՊՁԲ-21-9/19»
ՀՀ պաշտպանության նախարարության կարիքների համար` «Բժշկական պարագաների» ձեռքբերման նպատակով կազմակերպված «ՀՀՊՆ-ԳՀԱՊՁԲ-21-9/19» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 14.07.2021թ. ստացված հարցադրումը և դրա վերաբերյալ 15.07.2021թ. տրամադրված պարզաբանումը`

          Հարցադրում N 1`
         Հարգելի գնահատող հանձնաժողով
Հրավերի պայմանագրի նախագծով պահանջվում է, որ ապրանքների մատակարարման, այսինքն պայմանագրի կատարման փուլում անհրաժեշտ է ներկայացնել. «Արտադրող կազմակերպության (կամ արտադրողի պաշտոնական ներկայացուցչի) կողմից տվյալ ապրանքի համար տրված երաշխիքային նամակ՝ պայմանագրով ամրագրված տեխնիկական բնութագրերին համապատասխանության հավաստմամբ, ռուսերեն կամ անգլերեն լեզուներով (այլ լեզուներով տրված երաշխիքային նամակի դեպքում՝ ներկայացնել նաև դրա նոտարական վավերացմամբ հայերեն թարգմանությունը»։ Սակայն երաշխիքային նամակի որևէ ձևաչափ և բովանդակություն ՀՀ կառավարության 2017թ․ մայիսի 4-ի N 526-Ն որոշման 21-րդ կետի 1-ի ա/ ենթակետով սահմանված չէ, և երաշխիքային նամակի հրավերով պահանջվող նշված բովանդակությունը և ձևաչափը ունեն սուբյեկտիվ բնույթ։ Որովհետև արտադրող կազմակերպության կողմից տրված երաշխիքային նամակը, ինչպես բխում է կառավարության վերոհիշյալ որոշման 21-րդ կետի 1-ի ա/ ենթակետի պահանջից (-ապրանքների գնման դեպքում նշվում է պայմանագրի կատարման փուլում ապրանքն արտադրողից կամ վերջինիս ներկայացուցչից երաշխիքային նամակի կամ համապատասխանության սերտիֆիկատի ներկայացման անհրաժեշտությունը, եթե դրանք կիրառելի են տվյալ ապրանքի համար) փոխարինում է համապատասխանության սերտիֆիկատին և բնական է, որ նամակով արտադրողը երաշխավորում է իր ապրանքի որակը և համապաստասխանությունը ստանդարտներին, այլ ոչ թե պայմանագրի տեխնիկական բնութագրերին, մանավանդ, որ արտադրողը (կամ արտադրողի պաշտոնական ներկայացուցիչը) չի հանդիսանում պատվիրատուի և մատակարարի միջև կնքված այդ պայմանագրի կողմ և դրանում ամրագրված տեխնիկական բնութագրերի վերաբերյալ որևէ պարտավորություն ունենալ չի կարող։
Հաշվի առնելով վերոհիշյալ փաստերը խնդրում եմ պարզաբանել․ հնարավոր է պայմանագրի կատարաման փուլում ներկայացնել հրավերով պահանջվող ձևաչափից տարբերվող ձևաչափով արտադրողի երաշխիքային նամակ, մասնավորապես՝ միջազգային պրակտիկայում ընդունված ստանդարտ ձևաչափով, որում արտադրողը երաշխավորում է իր ապրանքի որակը և համապատասխանությունը հաստատված ստանդարտներին (այսինքն նամակը փոխարինում է համապատասխանության սերտիֆիկատին)

Պարզաբանում N 1` 

Հարգելի գործընկեր, Ձեր կողմից ներկայացված հարցմանն ի պատասխան տեղեկացնում ենք, որ պայմանագրի կատարման փուլում անհրաժեշտ է ներկայացնել արտադրող կազմակերպության (կամ արտադրողի պաշտոնական ներկայացուցչի) կողմից տվյալ ապրանքի համար տրված երաշխիքային նամակը՝ հրավերով սահմանված ձևաչափով:
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 

«ՀՀ ՊՆ-ԳՀԱՊՁԲ-21-9/19»  ծածկագրով գնահատող հանձնաժողովի քարտուղար` Ա. Մաղաքյանին:  
Հեռախոս՝ 010-66-24-94։

Էլեկոտրանային փոստ՝ a.maghaqyan@mil.am։


 «ՀՀ ՊՆ -ԳՀԱՊՁԲ-21-9/19» ծածկագրով գնման ընթացակարգի գնահատող հանձնաժողով

